
2007 елның  27 декабре                                                                № 66-ТРЗ
Татарстан Республикасы муниципаль районнары һәм шәһәр округлары җирле үзидарә органнарына күпфатирлы йортларны һәм (яисә) күчемсез мөлкәтнең бүтән объектларын өлешле төзү өлкәсендә, шулай ук торак-төзелеш кооперативларының күпфатирлы йортларны төзүгә бәйле эшчәнлеген дәүләт тарафыннан тикшереп торуны (күзәтчелек итүне) гамәлгә ашыру буенча Татарстан Республикасы дәүләт вәкаләтләрен бирү турында

Татарстан Республикасы ЗАКОНЫ

     Татарстан Республикасы   

Дәүләт Советы  тарафыннан 

2007 елның 6 декабрендә 

кабул ителде
Әлеге Закон «Россия Федерациясендә җирле үзидарә оештыруның гомуми принциплары турында» 2003 елның 6 октябрендәге 131-ФЗ номерлы Федераль закон, «Россия Федерациясе субъектлары дәүләт хакимиятенең закон чыгару (вәкиллекле) һәм башкарма органнарын оештыруның гомуми принциплары турында» 1999 елның 6 октябрендәге 184-ФЗ номерлы Федераль закон, Россия Федерациясе Торак кодексы, «Күпфатирлы йортларны һәм күчемсез мөлкәтнең бүтән объектларын өлешле төзүдә катнашу турында һәм Россия Федерациясенең кайбер закон актларына үзгәрешләр кертү турында» 2004 елның 30 декабрендәге 214-ФЗ номерлы Федераль закон, «Татарстан Республикасында җирле үзидарә турында» 2004 елның 28 июлендәге 45-ТРЗ номерлы Татарстан Республикасы Законы, Россия Федерациясенең һәм Татарстан Республикасының башка норматив хокукый актлары нигезендә Татарстан Республикасы муниципаль районнары һәм шәһәр округлары җирле үзидарә органнарына (алга таба – җирле үзидарә органнары) күпфатирлы йортларны һәм (яки) күчемсез мөлкәтнең бүтән объектларын өлешле төзү өлкәсендә, шулай ук торак-төзелеш кооперативларының күпфатирлы йортларны төзүгә бәйле эшчәнлеген дәүләт тарафыннан тикшереп торуны (күзәтчелек итүне) гамәлгә ашыру буенча Татарстан Республикасы дәүләт вәкаләтләрен бирә. 

 
1 статья. Җирле үзидарә органнарына бирелә торган дәүләт вәкаләтләре 
Җирле үзидарә органнарына күпфатирлы йортларны һәм (яисә) күчемсез мөлкәтнең бүтән объектларын өлешле төзү өлкәсендә, шулай ук торак-төзелеш кооперативларының күпфатирлы йортларны төзүгә бәйле эшчәнлеген дәүләт тарафыннан тикшереп торуны (күзәтчелек итүне) гамәлгә ашыру буенча түбәндәге Татарстан Республикасы дәүләт вәкаләтләре (алга таба – дәүләт вәкаләтләре) бирелә:

«Күпфатирлы йортларны һәм күчемсез мөлкәтнең бүтән объектларын өлешле төзүдә катнашу турында һәм Россия Федерациясенең кайбер закон актларына үзгәрешләр кертү хакында» 2004 елның 30 декабрендәге 214-ФЗ номерлы Федераль закон (алга таба – Федераль закон) нигезендә күпфатирлы йортларны һәм (яисә) күчемсез мөлкәтнең бүтән объектларын төзү (булдыру) өчен өлешле төзелештә катнашучылар шартнамә буенча түли торган акчаларның төзүче тарафыннан максатчан кулланылуын тикшереп тору;

төзүчегә карата Федераль законның 3 статьясындагы 2 өлешендә билгеләнгән таләпләрнең аның тарафыннан үтәлүен тикшереп тору;

төзүче тарафыннан мәгълүматны ачып бирүгә һәм урнаштыруга карата Федераль законның 31 статьясында билгеләнгән таләпләрнең аның тарафыннан үтәлүен тикшереп тору;

төзүченең төзелеш проектларын гамәлгә ашыруның якынча графикларын үтәвен тикшереп тору;

өлешле төзүдә катнашучылар түли торган акчаларның исәбен алып баруга карата Федераль законның 18 статьясындагы 12 өлешендә билгеләнгән таләпләрнең төзүче тарафыннан үтәлүен тикшереп тору;

төзүченең һәм проект декларациясенең Федераль законның 3 статьясындагы 2 өлешендә, 20 һәм 21 статьяларында билгеләнгән таләпләргә туры килүе турында бәяләмә бирү йә мондый бәяләмә бирүдән дәлилләп баш тарту;

төзүчедән ахыр чиктә турыдан-туры яисә читләтеп (өченче затлар аркылы) корпоратив юридик затка – төзүчегә хуҗа булган (капиталда өстенлекле катнашуы 25 проценттан артык булган) физик зат турында мәгълүмат алу;

төзүчедән федераль башкарма хакимиятнең күпфатирлы йортларны һәм (яисә) күчемсез мөлкәтнең бүтән объектларын өлешле төзү өлкәсендә дәүләт җайга салуын гамәлгә ашыруга вәкаләтле органы (алга таба – вәкаләтле федераль башкарма хакимият органы) билгеләгән тәртиптә һәм срокларда, юридик затның тулы исемен яисә индивидуаль эшкуарның фамилиясен, исемен, атасының исемен (булганда), адресын (урнашкан урынын) күрсәтеп, эшләрне башкаручы, товарлар ташучы һәм (яисә) инженер эзләнүләре башкару, архитектура-төзелеш проектлавы һәм төзелеш хезмәтләрен күрсәтүче затлар, шулай ук мондый товарлар, эшләр, хезмәт күрсәтүләрнең төрләре турында һәм, Россия Федерациясе законнарында күрсәтелгән эш төрләрен башкаруга, товарлар ташуга һәм хезмәтләр күрсәтүгә тиешле рөхсәтләр (лицензияләр) булу таләбе каралган очракта, бу затларда күрсәтелгән рөхсәтләр (лицензияләр) булу хакында мәгълүмат алу;

федераль башкарма хакимиятнең рәсми статистик мәгълүматны формалаштыру функцияләрен гамәлгә ашыруга вәкаләтле органыннан төзүчеләрнең күпфатирлы йортларны һәм (яисә) күчемсез мөлкәтнең бүтән объектларын төзү (булдыру) өчен өлешле төзелештә катнашучыларның акчаларын җәлеп итүгә бәйле эшчәнлеген тикшереп тору өчен кирәкле документлар һәм мәгълүмат, шулай ук торак-төзелеш кооперативының күпфатирлы йортны төзү өчен кооператив әгъзаларының акчаларын җәлеп итүгә бәйле эшчәнлеген тикшереп тору өчен кирәкле документлар һәм мәгълүмат алу;

федераль башкарма хакимиятнең салымнар һәм җыемнар турындагы законнар үтәлешен тикшереп тору һәм күзәтчелек итү функцияләрен гамәлгә ашыручы органыннан ведомствоара мәгълүмати үзара эшчәнлек тәртибендә юридик затларның бердәм дәүләт реестрыннан өземтә (андагы белешмәләр), Федераль законның 3 статьясындагы 2 өлешенең 7 пунктында билгеләнгән таләпләрнең төзүче тарафыннан үтәлүен тикшереп тору өчен кирәкле документлар һәм мәгълүмат, шулай ук торак-төзелеш кооперативларының алар тарафыннан күпфатирлы йортны төзү өчен гражданнарның акчаларын җәлеп итүгә бәйле эшчәнлеген тикшереп тору өчен кирәкле документлар һәм мәгълүмат алу;

федераль башкарма хакимиятнең эчке эшләр өлкәсендә дәүләт сәясәтен эшләү, гамәлгә ашыру һәм норматив-хокукый җайга салу функцияләрен гамәлгә ашыручы органыннан ведомствоара мәгълүмати үзара эшчәнлек тәртибендә Федераль законның 3 статьясындагы 2 өлешенең 8 пунктында билгеләнгән таләпләрнең төзүче тарафыннан үтәлүен тикшереп тору өчен кирәкле документлар һәм мәгълүмат, шулай ук Россия Федерациясе Торак кодексының  1161 статьясындагы 1 пунктында билгеләнгән таләпләрнең үтәлүен тикшереп тору өчен кирәкле документлар һәм мәгълүмат алу;

федераль башкарма хакимиятнең дәүләт кадастр исәбенә алуны, хокукларны дәүләт теркәвенә алуны, Күчемсез мөлкәтнең бердәм дәүләт реестрын алып баруны һәм Күчемсез мөлкәтнең бердәм дәүләт реестрындагы белешмәләрне бирүне гамәлгә ашыручы органыннан (алга таба – хокукларны теркәү органы) һәм аның территориаль органнарыннан төзүчеләрнең күпфатирлы йортларны һәм (яисә) күчемсез мөлкәтнең бүтән объектларын төзү (булдыру) өчен өлешле төзелештә катнашучыларның акчаларын җәлеп итүгә бәйле эшчәнлеген, шулай ук торак-төзелеш кооперативының аның тарафыннан күпфатирлы йортны төзү өчен гражданнарның акчаларын җәлеп итүгә бәйле эшчәнлеген тикшереп тору өчен кирәкле документлар һәм мәгълүмат алу; 
төзелеш өчен гражданнарның акчаларын җәлеп итүче затлардан «Дәүләт контролен (күзәтчелеген) һәм муниципаль контрольне гамәлгә ашырганда юридик затларның һәм индивидуаль эшкуарларның хокукларын яклау турында» 2008 елның 26 декабрендәге 294-ФЗ номерлы Федераль законның 11 статьясында билгеләнгән вакытта күпфатирлы йортларны һәм (яисә) күчемсез мөлкәтнең бүтән объектларын өлешле төзү өлкәсендә дәүләт тикшереп торуын (күзәтчелеген) гамәлгә ашыру өчен кирәкле булган һәм исемлеге Татарстан Республикасы Министрлар Кабинеты тарафыннан билгеләнә торган белешмәләр һәм (яисә) документлар алу;
төзүчеләрдән күпфатирлы йортларны һәм (яисә) күчемсез мөлкәтнең бүтән объектларын төзү (булдыру) өчен өлешле төзелештә катнашучыларның акчаларын җәлеп итүгә бәйле эшчәнлекне гамәлгә ашыру, шул исәптән төзүченең төзелеш проектларын гамәлгә ашыруның якынча графикларын, шартнамәләр буенча үз йөкләмәләрен үтәве турында квартал саен хисаплылык, шулай ук Россия Федерациясе законнары таләпләре нигезендә төзелгән арадаш һәм еллык бухгалтерлык (финанс) хисаплылыгын алу;

торак-төзелеш кооперативыннан Россия Федерациясе Хөкүмәте вәкаләт биргән федераль башкарма хакимият органы билгеләгән рәвешләрдә һәм тәртиптә торак-төзелеш кооперативы тарафыннан күпфатирлы йортны төзү өчен гражданнарның акчаларын җәлеп итүгә бәйле торак-төзелеш кооперативының эшчәнлеген гамәлгә ашыру, шул исәптән мондый кооперативның кооператив әгъзалары һәм башка затлар каршындагы үз йөкләмәләрен үтәве турында квартал саен хисаплылык алу, шулай ук Россия Федерациясе законнары таләпләре нигезендә төзелгән арадаш һәм еллык бухгалтерлык (финанс) хисаплылыгын алу;

төзүчеләрнең күпфатирлы йортларны һәм (яисә) күчемсез мөлкәтнең бүтән объектларын төзү (булдыру) өчен өлешле төзелештә катнашучыларның акчаларын җәлеп итүгә бәйле эшчәнлеген тикшереп тору;

Федераль закон таләпләренең үтәлешен тикшереп тору, шул исәптән Россия Федерациясе Үзәк банкына төзүче белән поручительлек шартнамәсе төзегән банкның яисә төзүче белән иминләштерү шартнамәсе төзегән иминият оешмасының Федераль закон таләпләренә туры килүләре турында мәгълүмат бирүне сорап гарызнамәләр җибәрү, шулай ук Федераль законны бозуга карата гражданнарның һәм юридик затларның шикаятьләрен карау;

күпфатирлы йортларны һәм (яисә) күчемсез мөлкәтнең бүтән объектларын төзү өчен өлешле төзүдә катнашучыларның акчаларын җәлеп итүче затларга Федераль закон таләпләрен, шулай ук күпфатирлы йортларны һәм (яисә) күчемсез мөлкәтнең бүтән объектларын төзү (булдыру) өчен өлешле төзүдә катнашучыларның акчаларын җәлеп итү мәсьәләләре буенча Россия Федерациясе Президентының норматив хокукый актларында, Россия Федерациясе Хөкүмәтенең норматив хокукый актларында, вәкаләтле федераль башкарма хакимият органының норматив хокукый актларында билгеләнгән башка таләпләрне бозуны бетерү турында күрсәтмәләр җибәрү һәм мондый хокук бозуларны бетерү срокларын билгеләү; 
үзенең «Интернет» мәгълүмат-телекоммуникация челтәрендәге рәсми сайтында төзүченең, торак-төзелеш кооперативының эшчәнлегенә уздырылган тикшерүләр турында мәгълүмат, файдалана алуы Россия Федерациясе законнары белән чикләнгән белешмәләрдән тыш, урнаштыру, шулай ук төзүчене, аның вазыйфаи затларын Федераль закон таләпләрен бозган өчен административ җаваплылыкка тарту хакында үз көченә кергән карарлар турында белешмәләр, торак-төзелеш кооперативын Россия Федерациясе Торак кодексы таләпләрен һәм законнарда билгеләнгән башка таләпләрне бозган өчен административ җаваплылыкка тарту хакында белешмәләр урнаштыру;
төзелеш өчен гражданнарның акчаларын җәлеп итүче затларны (аларның вазыйфаи затларын), торак-төзелеш кооперативларын (аларның вазыйфаи затларын) Федераль законда һәм Россия Федерациясе законнарында билгеләнгән  җаваплылыкка тарту өчен кирәкле чаралар күрү; 

өлешле төзүдә катнашучыларның хокукларын һәм законлы мәнфәгатьләрен, шулай ук үз акчалары белән күпфатирлы йортны төзүдә катнашучы торак-төзелеш кооперативы әгъзаларының Россия Федерациясе Торак кодексының 11 бүлегендә каралган хокукларын һәм законлы мәнфәгатьләрен яклап, мондый хокукларны һәм законлы мәнфәгатьләрне бозган очракта, гаризалар белән судка мөрәҗәгать итү;

мәҗбүри таләпләрне бозуның җинаять җаваплылыгына тартырлык гамәлләр кылу билгеләре булган фактлары ачыклануга бәйле материалларны җинаять эшләре кузгату турындагы мәсьәләләрне хәл итү өчен хокук саклау органнарына җибәрү; 
вәкаләтле федераль башкарма хакимият органы билгеләгән критерийлар нигезендә акчалары күпфатирлы йортларны төзүгә җәлеп ителгән һәм хокуклары бозылган гражданнарны зыян күргәннәр дип тану һәм мондый гражданнарның реестрын алып бару;

Федераль законның 23 статьясындагы 15 һәм 16 өлешләрендә билгеләнгән очракларда күпфатирлы йортларны һәм (яисә) күчемсез мөлкәтнең бүтән объектларын төзү (булдыру) өчен өлешле төзелештә катнашучыларның акчаларын җәлеп итүгә бәйле эшчәнлекнең төзүче тарафыннан гамәлгә ашырылуын билгеле бер вакытка туктатып тору турындагы гариза белән йә төзелеш өчен гражданнарның акчаларын җәлеп итүче затны ликвидацияләү хакындагы гариза белән арбитраж судына мөрәҗәгать итү;

төзүчеләрнең күпфатирлы йортларны һәм (яисә) күчемсез мөлкәтнең бүтән объектларын төзү (булдыру) өчен өлешле төзелештә катнашучыларның акчаларын җәлеп итүгә бәйле эшчәнлеген тикшереп тору турындагы Федераль закон нигезләмәләрен исәпкә алып, торак-төзелеш кооперативларының эшчәнлеген җайга сала торган федераль законнар нигезендә мондый кооперативлар тарафыннан күпфатирлы йортларны төзү өчен гражданнарның акчаларын җәлеп итүне тикшереп тору;

торак-төзелеш кооперативы тарафыннан мәгълүматны һәм документларны урнаштыруга карата Россия Федерациясе Торак кодексының 1231 статьясындагы 1 өлешендә билгеләнгән таләпләрнең аның тарафыннан үтәлүен тикшереп тору;

Россия Федерациясе Торак кодексының 1232 статьясындагы 4 өлеше нигезендә торак-төзелеш кооперативының күпфатирлы йортны төзү өчен кооператив әгъзаларының акчаларын җәлеп итүгә бәйле эшчәнлеген тикшерү;
торак-төзелеш кооперативыннан һәм мондый кооператив белән күпфатирлы йортны төзүгә бәйле шартнамәләр төзегән башка затлардан «Дәүләт контролен (күзәтчелеген) һәм муниципаль контрольне гамәлгә ашырганда юридик затларның һәм индивидуаль эшкуарларның хокукларын яклау турында» 2008 елның 26 декабрендәге 294-ФЗ номерлы Федераль законның 11 статьясында билгеләнгән вакытта торак-төзелеш кооперативының аның тарафыннан күпфатирлы йортны төзү өчен гражданнарның акчаларын җәлеп итүгә бәйле эшчәнлеген дәүләт тарафыннан тикшереп торуны (күзәтчелек итүне) гамәлгә ашыру өчен кирәкле булган һәм исемлеге Татарстан Республикасы Министрлар Кабинеты тарафыннан билгеләнә торган документлар һәм мәгълүмат алу;

торак-төзелеш кооперативының идарә итү органнарыннан ачыкланган хокук бозуларны бетерүне таләп итү;

торак-төзелеш кооперативы тарафыннан Россия Федерациясе Торак кодексының 110 статьясындагы 3 өлеше, күпфатирлы йортны аннан соңгы карап торудан тыш, һәм Россия Федерациясе Торак кодексының 1231 статьясы таләпләрен бозуга карата гражданнарның һәм юридик затларның шикаятьләрен карау;
торак-төзелеш кооперативына Россия Федерациясе Торак кодексының 110 статьясындагы 3 өлеше, күпфатирлы йортны аннан соңгы карап торудан тыш, һәм Россия Федерациясе Торак кодексының 1231 статьясы таләпләрен бозуны бетерү турында үтәлүе мәҗбүри булган күрсәтмәләр җибәрү һәм мондый хокук бозуларны бетерү срокларын билгеләү;

торак-төзелеш кооперативы билгеләнгән вакытта ачыкланган хокук бозуларны бетерү турындагы күрсәтмәне үтәмәгән очракта, шулай ук бу хокук бозулар торак-төзелеш кооперативы әгъзаларының хокукларына һәм законлы мәнфәгатьләренә реаль куркыныч тудырган очракта, торак-төзелеш кооперативының кооперативка яңа әгъзалар җәлеп итү эшчәнлеген аның тарафыннан тиешле хокук бозуларны бетергәнчегә кадәр туктатып тору хакында күрсәтмә чыгару, шушы кооператив күрсәтмәләрне үтәмәгән очракта торак-төзелеш кооперативын ликвидацияләү таләбе белән судка мөрәҗәгать итү;

торак-коммуналь хуҗалыкның дәүләт мәгълүмат системасыннан торак-төзелеш кооперативы әгъзалары реестрындагы белешмәләрне, шулай ук Россия Федерациясе Торак кодексының 1231 статьясында каралган башка мәгълүматны алу;

торак төзелешенең бердәм мәгълүмат системасына Федераль законның 233 статьясындагы 5 өлешендә күрсәтелгән мәгълүматны урнаштыру. 

2 статья. Татарстан Республикасында җирле үзидарә органнарына дәүләт вәкаләтләре бирелә торган муниципаль берәмлекләрнең исемнәре
Татарстан Республикасында түбәндәге муниципаль берәмлекләрнең җирле үзидарә органнарына дәүләт вәкаләтләре бирелә:

Казан шәһәре, Чаллы шәһәре, Әгерҗе муниципаль районы, Азнакай муниципаль районы, Аксубай муниципаль районы, Актаныш муниципаль районы, Алексеевск муниципаль районы, Әлки муниципаль районы, Әлмәт муниципаль районы, Апас муниципаль районы, Арча муниципаль районы, Әтнә муниципаль районы, Баулы муниципаль районы, Балтач муниципаль районы, Бөгелмә муниципаль районы, Буа муниципаль районы, Югары Ослан муниципаль районы, Биектау муниципаль районы, Чүпрәле муниципаль районы, Алабуга муниципаль районы, Зәй муниципаль районы, Зеленодольск муниципаль районы, Кайбыч муниципаль районы, Кама Тамагы муниципаль районы, Кукмара муниципаль районы, Лаеш муниципаль районы, Лениногорск муниципаль районы, Мамадыш муниципаль районы, Менделеевск муниципаль районы, Минзәлә муниципаль районы, Мөслим муниципаль районы, Түбән Кама муниципаль районы, Яңа Чишмә муниципаль районы, Нурлат муниципаль районы, Питрәч муниципаль районы, Балык Бистәсе муниципаль районы, Саба муниципаль районы, Сарман муниципаль районы, Спас муниципаль районы, Тәтеш муниципаль районы, Тукай муниципаль районы, Теләче муниципаль районы, Чирмешән муниципаль районы, Чистай муниципаль районы, Ютазы муниципаль районы. 
3 статья. Җирле үзидарә органнарына дәүләт вәкаләтләре бирелә торган чор
Җирле үзидарә органнарына дәүләт вәкаләтләре чикләнмәгән чорга бирелә.
4 статья. Җирле үзидарә органнарына тапшырылган дәүләт вәкаләтләрен финанс ягыннан тәэмин итү 
1. Җирле үзидарә органнарына тапшырылган дәүләт вәкаләтләрен финанс ягыннан тәэмин итү Татарстан Республикасы бюджетыннан муниципаль районнар һәм шәһәр округлары бюджетларына бирелә торган субвенцияләр исәбеннән гамәлгә ашырыла. 
2. Дәүләт вәкаләтләрен гамәлгә ашыру өчен җирле бюджетларга бирелә торган субвенцияләрнең гомуми күләмен билгеләү нормативларын исәпләү әлеге Закон кушымтасындагы Дәүләт вәкаләтләрен гамәлгә ашыру өчен җирле бюджетларга бирелә торган субвенцияләрнең гомуми күләмен билгеләү нормативларын исәпләү методикасы нигезендә башкарыла.

3. Җирле үзидарә органнары тарафыннан дәүләт вәкаләтләрен гамәлгә ашыру өчен җирле бюджетларга бирелә торган субвенцияләр күләме Татарстан Республикасы бюджеты турында Татарстан Республикасы законында билгеләнә.
5 статья. Дәүләт вәкаләтләрен гамәлгә ашыру өчен җирле үзидарә органнарына бушлай файдалануга тапшырыла торган матди чаралар 

Татарстан Республикасы милкендәге матди чаралар, әлеге Законда каралган дәүләт вәкаләтләрен гамәлгә ашыруны тәэмин итү кирәк булган очракта, Тапшырыла торган матди чаралар исемлеге нигезендә җирле үзидарә органнарына бушлай файдалануга тапшырыла.

Тапшырыла торган матди чаралар исемлеген әзерләү, аны раслау һәм матди чараларны тапшыру турында карар кабул итү Татарстан Республикасы башкарма хакимиятенең дәүләт төзелеш күзәтчелеге өлкәсендә вәкаләтле органының җирле үзидарә органнары тәкъдимнәрен исәпкә алып әзерләнгән мөрәҗәгате нигезендә Татарстан Республикасы башкарма хакимиятенең мөлкәти мөнәсәбәтләр өлкәсендә вәкаләтле органы тарафыннан гамәлгә ашырыла.

6 статья. Дәүләт вәкаләтләрен гамәлгә ашырганда җирле үзидарә органнарының хокуклары һәм бурычлары

1. Дәүләт вәкаләтләрен гамәлгә ашырганда җирле үзидарә органнары түбәндәгеләргә хокуклы:

1) Татарстан Республикасы башкарма хакимиятенең дәүләт төзелеш күзәтчелеге өлкәсендә вәкаләтле органыннан төзүчеләрнең күпфатирлы йортларны һәм (яки) күчемсез мөлкәтнең бүтән объектларын төзү (булдыру) өчен өлешле төзүдә катнашучылар акчаларын җәлеп итүгә бәйле эшчәнлеген тикшереп тору өчен кирәкле документларны һәм мәгълүматны, шулай ук торак-төзелеш кооперативының күпфатирлы йортны төзү өчен кооператив әгъзаларының акчаларын җәлеп итүгә бәйле эшчәнлеген тикшереп тору өчен кирәкле документларны һәм мәгълүматны (шул исәптән күпфатирлы йортны төзүгә бәйле документларны)соратып алырга; 
 2) Татарстан Республикасы бюджетын төзү һәм үтәү вәкаләтләренә ия органга, дәүләт вәкаләтләрен гамәлгә ашыруга көтелә торган чыгымнар күләме расланган нормативлар белән чагыштырганда финанс елы дәвамында үзгәргән очракта, тиешле нормативны төгәлләштерү өлешендә нигезле тәкъдимнәр җибәрергә; 
3) Татарстан Республикасы дәүләт хакимияте органнарында дәүләт вәкаләтләрен гамәлгә ашыру мәсьәләләре буенча мәгълүмати, консультатив, оештыру ягыннан һәм методик ярдәм алырга;

4) муниципаль берәмлек уставында каралган очракларда һәм тәртиптә үз матди ресурсларын һәм финанс чараларын дәүләт вәкаләтләрен гамәлгә ашыру өчен кулланырга;
5) дәүләт вәкаләтләрен гамәлгә ашыру мәсьәләләре буенча актлар чыгарырга.
2. Дәүләт вәкаләтләрен гамәлгә ашырганда җирле үзидарә органнары түбәндәге бурычларны үтәргә тиеш:

1) дәүләт вәкаләтләрен гамәлгә ашыру өчен җаваплы вазыйфаи затларны билгеләргә;
2) дәүләт вәкаләтләрен гамәлгә ашыру өчен тапшырылган матди чараларның исәбен алып барырга һәм тиешенчә кулланылышын тәэмин итәргә;
3) дәүләт вәкаләтләрен гамәлгә ашыру өчен бүлеп бирелгән финанс чараларын максатчан билгеләнешендә кулланырга;

4) Татарстан Республикасы башкарма хакимиятенең вәкаләтле органнарына дәүләт вәкаләтләрен гамәлгә ашыру һәм финанс чараларын тоту турында хисаплар бирергә; 
5) Татарстан Республикасы башкарма хакимиятенең вәкаләтле органнарына җирле үзидарә органнарының дәүләт вәкаләтләрен гамәлгә ашыруларын тикшереп торуда кирәкле ярдәм күрсәтергә; 
5.1) әлеге Законның 1 статьясындагы егерме бишенче абзацында каралган гаризалар белән арбитраж судка мөрәҗәгать иткән очракта, гражданнарның акчаларын төзелеш өчен җәлеп итүче затны ликвидацияләү яисә төзүче тарафыннан күпфатирлы йортларны һәм (яисә) күчемсез мөлкәтнең бүтән объектларын төзү (булдыру) өчен өлешле төзүдә катнашучылар акчаларын җәлеп итү белән бәйле эшчәнлекне гамәлгә ашыруны туктатып тору турындагы арбитраж суд карары үз көченә кергән көннән соң биш эш көне эчендә хокукларны теркәү органына судның тиешле карары үз көченә керү турында хәбәр итәргә; 
6) дәүләт вәкаләтләрен гамәлгә ашыру туктатылган очракта, кулланылмаган финанс чараларын, шулай ук матди чараларны кире кайтарырга.

 
7 статья. Җирле үзидарә органнары тарафыннан дәүләт вәкаләтләре гамәлгә ашырылганда Татарстан Республикасы дәүләт хакимияте органнарының хокуклары һәм бурычлары

1. Җирле үзидарә органнары дәүләт вәкаләтләрен гамәлгә ашырганда Татарстан Республикасы дәүләт хакимияте органнары түбәндәгеләргә хокуклы:
1) дәүләт вәкаләтләрен гамәлгә ашыру барышында җирле үзидарә органнары яки аларның вазыйфаи затлары тарафыннан җибәрелгән хокук бозуларны бетерү буенча, шул исәптән әлеге Закон таләпләрен бозуларны бетерү буенча язма күрсәтмәләр бирергә; 
2) дәүләт вәкаләтләрен гамәлгә ашыру мәсьәләләре буенча җирле үзидарә органнары эшчәнлеген координацияләүне гамәлгә ашырырга; 
3) дәүләт вәкаләтләрен гамәлгә ашыруга бәйле документларны, мәгълүматны һәм материалларны соратып алырга.

4) өлешле төзү өчен җәлеп ителгән акчаларны максатчан куллануны тәэмин итү өчен төзүчеләр, өлешле төзүдә катнашучылар һәм коммерция банклары белән үзара өчьяклы шартнамәләр төзүгә ярдәм итәргә.

2. Җирле үзидарә органнары дәүләт вәкаләтләрен гамәлгә ашырганда Татарстан Республикасы дәүләт хакимияте органнары түбәндәге бурычларны үтәргә тиеш:
1) җирле үзидарә органнарына дәүләт вәкаләтләрен гамәлгә ашыру өчен кирәкле финанс чаралары һәм матди чаралар бирергә; 
2) дәүләт вәкаләтләрен гамәлгә ашыру буенча җирле үзидарә органнарының тәкъдимнәрен карарга;
3) җирле үзидарә органнары тарафыннан дәүләт вәкаләтләренең гамәлгә ашырылуын, шулай ук әлеге максатлар өчен бирелгән матди һәм финанс чараларының кулланылуын тикшереп торырга;

4) дәүләт вәкаләтләрен гамәлгә ашырганда җирле үзидарә органнарына мәгълүмати, консультатив, оештыру ягыннан һәм методик ярдәм күрсәтергә. 
8 статья.  Дәүләт вәкаләтләрен гамәлгә ашыру турында җирле үзидарә органнарының хисап бирү тәртибе 

Җирле үзидарә органнарына тапшырылган  дәүләт вәкаләтләрен гамәлгә ашыру турындагы хисаплар җирле үзидарә органнары тарафыннан Татарстан Республикасы башкарма хакимиятенең дәүләт төзелеш күзәтчелеге өлкәсендә вәкаләтле органына Татарстан Республикасы Министрлар Кабинеты билгеләгән рәвештә квартал саен хисап кварталы тәмамланганнан соң 45 көннән дә соңга калмыйча, хисап чорыннан соң килә торган елның 30 апреленнән дә соңга калмыйча бирелә торган дүртенче квартал хисаплылыгыннан гайре, тапшырыла. 
9 статья. Җирле үзидарә органнарының үзләренә тапшырылган дәүләт вәкаләтләрен гамәлгә ашыруларын тикшереп тору 

Җирле үзидарә органнарына тапшырылган дәүләт вәкаләтләрен гамәлгә ашыруны тикшереп тору түбәндәгечә башкарыла:

1) Татарстан Республикасы башкарма хакимиятенең дәүләт төзелеш күзәтчелеге өлкәсендә вәкаләтле органы тарафыннан – тапшырылган дәүләт вәкаләтләрен җирле үзидарә органнары тарафыннан тиешенчә гамәлгә ашыру өлешендә, түбәндәге юллар белән:

дәүләт вәкаләтләрен башкару турында кирәкле документларны, хисапларны һәм мәгълүматны  соратып алу;

дәүләт вәкаләтләрен гамәлгә ашыру буенча җирле үзидарә органнары эшчәнлегенә шушы орган тарафыннан ел саен раслана торган план нигезендә күчмә тикшерүләр, шулай ук, кирәк булганда,  планнан тыш күчмә тикшерүләр үткәрү;

2) Татарстан Республикасы башкарма хакимиятенең финанс сәясәте  өлкәсендә вәкаләтле органы тарафыннан – дәүләт вәкаләтләрен гамәлгә ашыру өчен тапшырылган финанс чараларыннан максатчан файдалану өлешендә, түбәндәге юллар белән:

дәүләт вәкаләтләрен башкару турында кирәкле документларны, хисапларны һәм мәгълүматны  соратып алу;

дәүләт вәкаләтләрен гамәлгә ашыру буенча җирле үзидарә органнары эшчәнлегенә, кирәк булганда,  күчмә комплекслы  тикшерүләр үткәрү, шул исәптән элек соратып алынган документларны, хисапларны, мәгълүматны карау нәтиҗәләре буенча, шулай ук законнар бозуның ачыкланган фактларына  бәйле рәвештә дә;

хокук бозуларны  бетерү һәм аларны кисәтү буенча тиешле чаралар күрү;

3) әлеге Законда  каралган дәүләт вәкаләтләрен тәэмин итү өчен Татарстан Республикасы милкендәге матди чараларны җирле үзидарә органнарына бушлай файдалануга тапшырган очракта, Татарстан Республикасы башкарма хакимиятенең мөлкәти мөнәсәбәтләр өлкәсендә вәкаләтле органы тарафыннан – дәүләт вәкаләтләрен гамәлгә ашыру өчен җирле үзидарә органнарына тапшырылган  дәүләт мөлкәтенең сакланышы һәм тиешенчә файдаланылуы өлешендә,  түбәндәге юллар белән:

дәүләт вәкаләтләрен башкару турында кирәкле документларны, хисапларны һәм мәгълүматны  соратып алу;

дәүләт вәкаләтләрен гамәлгә ашыру буенча җирле үзидарә органнары эшчәнлегенә, кирәк булганда, күчмә тикшерүләр үткәрү, шул исәптән элек соратып алынган документларны, хисапларны, мәгълүматны карау нәтиҗәләре буенча, шулай ук законнар бозуның ачыкланган фактларына бәйле рәвештә дә;

хокук бозуларны бетерү һәм аларны кисәтү буенча тиешле чаралар күрү.
10 статья. Җирле үзидарә органнарының дәүләт вәкаләтләрен гамәлгә ашыруларын туктату шартлары һәм тәртибе

1. Җирле үзидарә органнарының дәүләт вәкаләтләрен гамәлгә ашыруларын туктату Татарстан Республикасы законы белән түбәндәге очракларда башкарыла:
1) дәүләт вәкаләтләрен җайга салу өлкәсендә гамәлдәге законнар таләпләрен җирле үзидарә органнары үтәмәгәндә яки тиешенчә үтәмәгәндә;
2) җирле үзидарә органнары һәм аларның вазыйфаи затлары әлеге Законны бозуларны бетерү турындагы күрсәтмәләрне үтәмәгәндә; 
3) федераль законнар яисә Татарстан Республикасы законнары үзгәрү нәтиҗәсендә җирле үзидарә органнары тарафыннан дәүләт вәкаләтләрен үтәү мөмкин булмаганда.

2. Җирле үзидарә органнарының дәүләт вәкаләтләрен гамәлгә ашыруларын туктату дәүләт вәкаләтләрен гамәлгә ашыру өчен тапшырылган һәм файдаланылмый калган финанс чараларын һәм матди чараларны кире кайтаруны таләп итә. 

3. Җирле үзидарә органнары дәүләт вәкаләтләрен гамәлгә ашыру буенча гамәлдәге законнарның таләпләрен үтәмәгән яки тиешенчә үтәмәгән очракта, Татарстан Республикасы башкарма хакимиятенең дәүләт төзелеш күзәтчелеге өлкәсендә, финанс сәясәте өлкәсендә һәм мөлкәти мөнәсәбәтләр өлкәсендә вәкаләтле органнары шул хокук бозулар ачыкланган көннән ун көн эчендә җирле үзидарә органнарына аларны бетерү турында күрсәтмә җибәрәләр. 
 4. Ачыкланган хокук бозуларны бетерү турындагы күрсәтмә җирле үзидарә органына кергән көннән алып ун көннән дә соңга калмыйча катгый рәвештә каралырга тиеш. Күрсәтмәне карау нәтиҗәләре турында Татарстан Республикасы башкарма хакимиятенең дәүләт төзелеш күзәтчелеге өлкәсендә, финанс сәясәте өлкәсендә һәм мөлкәти мөнәсәбәтләр өлкәсендә вәкаләтле органнарына кичекмәстән язма рәвештә хәбәр ителә. 
 5. Әлеге статьяның 1 өлешендә каралган очракларда Татарстан Республикасы башкарма хакимиятенең дәүләт төзелеш күзәтчелеге өлкәсендә, финанс сәясәте өлкәсендә һәм мөлкәти мөнәсәбәтләр  өлкәсендә вәкаләтле органнары Татарстан Республикасы Министрлар Кабинеты каравына җирле үзидарә органнарының дәүләт вәкаләтләрен гамәлгә ашыруларын туктату турында тәкъдимнәр һәм Татарстан Республикасының тиешле закон проектын  кертәләр.
11 статья. Йомгаклау нигезләмәләре

1. Үз көчен югалтты. – 2013 елның 16 октябрендәге 79-ТРЗ номерлы Татарстан Республикасы Законы.

2. Татарстан Республикасы дәүләт хакимияте органнарының һәм Татарстан Республикасында муниципаль берәмлекләр җирле үзидарә органнарының норматив хокукый актлары әлеге Закон үз көченә кергән көннән алып өч ай эчендә аңа туры китерелергә тиеш.
Татарстан Республикасы 

Президенты
 М.Ш. Шәймиев

Казан, Кремль

2007 елның 27 декабре

№ 66-ТРЗ 

«Татарстан Республикасы муниципаль районнары һәм шәһәр округлары җирле үзидарә органнарына күпфатирлы йортларны һәм (яисә) күчемсез мөлкәтнең бүтән объектларын өлешле төзү өлкәсендә, шулай ук торак-төзелеш кооперативларының күпфатирлы йортларны төзүгә бәйле эшчәнлеген дәүләт тарафыннан тикшереп торуны (күзәтчелек итүне) гамәлгә ашыру буенча Татарстан Республикасы дәүләт вәкаләтләрен бирү турында» Татарстан Республикасы Законына кушымта
Дәүләт вәкаләтләрен гамәлгә ашыру өчен җирле бюджетларга

бирелә торган субвенцияләрнең гомуми күләмен билгеләү

нормативларын исәпләү методикасы
1. Әлеге Методика Россия Федерациясе Бюджет кодексы, «Россия Федерациясе субъектлары дәүләт хакимиятенең закон чыгару (вәкиллекле) hәм башкарма органнарын оештыруның гомуми принциплары турында» 1999 елның                              6 октябрендәге 184-ФЗ номерлы Федераль закон, «Россия Федерациясендә җирле үзидарә оештыруның гомуми принциплары турында» 2003 елның 6 октябрендәге 131-ФЗ номерлы Федераль закон нигезендә эшләнде.
Методика дәүләт вәкаләтләрен гамәлгә ашыру өчен җирле бюджетларга бирелә торган субвенцияләрнең (алга таба – субвенцияләр) күләмен исәпләү тәртибен урнаштыру өчен билгеләнә.

2. Субвенцияләрнең күләме әлеге Методика нигезендә исәпләнә торган нормативлардан hәм дәүләт вәкаләтләрен гамәлгә ашыручы хезмәткәрләр саныннан чыгып билгеләнә:

ОС = НС х К,

монда:
ОС – субвенцияләр күләме;
НС – муниципаль берәмлеккә субвенцияләр нормативы, сумнарда;
К – дәүләт вәкаләтләрен гамәлгә ашыручы хезмәткәрләр саны.
3. Субвенцияләрнең гомуми күләмен билгеләү нормативы идарә чыгымнарыннан hәм бер хезмәткәргә исәпләнгән матди чыгымнардан җыела:

НС = УР + МР,
монда:

НС – муниципаль берәмлеккә субвенцияләр нормативы, сумнарда;
УР – идарә чыгымнары, сумнарда;

МР – матди чыгымнар, сумнарда.
4. Идарә чыгымнары (УР) күләме дәүләт вәкаләтләрен гамәлгә ашыручы хезмәткәрләргә хезмәт өчен түләү чыгымнарыннан hәм бу хезмәткәрләрнең хезмәт хакына исәпләнгән түләүләрдән җыела.
5. Матди чыгымнар (МР) күләме идарә процессын оештыру-техник яктан тәэмин итүгә тотылган суммалар (канцелярия әйберләре, оргтехникадан файдалану, күздә тотылмаган чыгымнар) буларак билгеләнә. Исәп-хисап чорына күрсәтелгән чыгымнар исәп-хисап чорына кадәрге чордагы чыгымнарның hәм, Татарстан Республикасы бюджетының керем өлеше мөмкинлекләрен исәпкә алып, индекс-дефляторларның тапкырчыгышы буларак билгеләнә.

